ՏԵՂԵԿԱՆՔ

«Շահումով խաղերի և խաղատների մասին» ՀՀ օրենքում լրացումներ և փոփոխություն կատարելու մասին», «Գովազդի մասին» ՀՀօրենքում լրացումներ կատարելու մասին» և «Լիցենզավորման մասին» ՀՀօրենքում փոփոխություն կատարելու մասին» ՀՀ օրենքների նախագծերի նախագծի վերաբերյալ
(ՖՏԿ Նախագիծ N 11)

Ներկա դրությամբ «Լիցենզավորման մասին» ՀՀ օրենքի համաձայն «Ինտերնետ շահումով խաղերի կազմակերպումը» համարվում է պարզ ընթացակարգով լիցենզավորման ենթակա գործունեության տեսակ, որը հնարավորություն չի տալիս հետագայում իրականացնել տեղերում ստուգումներ, ինչպես «Շահումով խաղերի և խաղատների մասին», այնպես էլ «ՓԼ/ԱՖ  դեմ պայքարի մասին» ՀՀ օրենքների պահանջներին համապատասխանության մասով: Որպես պարզ ընթացակարգով լիցենզավորվող գործունեության տեսակ լիցենզավորման հետ կապված հարաբերությունները կարգավորվում են միայն «Լիցենզավորման մասին» ՀՀ օրենքով՝ չեն կարող սահմանվել  լիցենզավորման կարգեր՝ որոնցով կսահմանվեին այն նվազագույն պահանջներն, որոնք անհրաժեշտ են պետական և հասարակական անվտանգության, հասարակական կարգի, հանրության շահերի և միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների, ՖԱՏՖ-ի 40+9 ստանդարտներով և ՓԼ/ԱՖ  դեմ պայքարի օրենսդրությամբ սահմանված պահանջների կատարումն ապահովելու նպատակով լիցենզավորված անձանց գործունեության նկատմամբ հսկողություն իրականացնելու համար, ինչպես նաև տվյալ բնագավառի համար չեն տարածվում «Շահումով խաղերի և խաղատների մասին» ՀՀ օրենքով  (8-րդ հոդվածի 7-րդ մաս) սահմանված պահանջները, բացառությամբ անմիջականորեն (խաղասրահների միջոցով) ինտերնետ շահումով խաղերի կազմակերպման դեպքում՝ վայրի պահանջի:

Ինչպես ԱՄՀ-ի կողմից 2012-2014 թթ. իրականացված տեխնիկական օժանդակության ծրագրի շրջանակներում ներկայացված եզրակացություններում, այնպես էլ «Հայաստանի Հանրապետության փողերի լվացման և ահաբեկչության ֆինանսավորման ռիսկերի ազգային գնահատման» հաշվետվությամբ վեր են հանվել ՀՀ-ում խաղային բնագավառի հաստատությունների նկատմամբ վերահսկողության հետ կապված մի շարք խնդիրներ, որոնք պահանջում են անհպաղ կարգավորում: Հիմնական խնդիրը վերաբերում է  ինտերնետ շահումով խաղերի կազմակերպիչների նկատմամբ վերահսկողության  բացակայությանը: Այդ մասին է նշված նաև  ՀՀ Հայաստանի Հանրապետության փողերի լվացման և ահաբեկչության ֆինանսավորման դեմ պայքարի ազգային համակարգի 5-րդ փուլի գնահատման շրջանակներում ս.թ. մարտի 20-ին Եվրախորհրդի ՄԱՆԻՎԱԼ հանձնախմբի կողմից  ներկայացված տեխնիկական համապատասխանության մասով նախնական գնահատման արդյունքներում:
ՀՀ–ում խաղային բնագավառում գործող բոլոր հաստատությունների (խաղատների, շահումով խաղերի, ինտերնետ շահումով խաղեր և վիճակախաղերի կազմակերպիչներ) վրա տարածվում են ՖԱԹՖ-ի 40+9 ստանդարտները և ՓԼ/ԱՖ  դեմ պայքարի օրենսդրության պահանջները: ՖԱԹՖ-ի 28-րդ հանձնարարականի համաձայն խաղային բնագավառը (խաղատների, շահումով խաղերի, ինտերնետ շահումով խաղերի, վիճակախաղերի կազմակերպիչներ) պետք է ենթակա լինի համակողմանի կարգավորման և վերահսկողության ռեժիմի, որպես հիմնական պահանջ սահմանվում է, որ տվյալ գործունեությունը պետք է համարվի լիցենզավորման ենթակա գործունեության տեսակ,  որն ապահովում է նրանց նկատամամբ ՓԼ/ԱՖ  դեմ պայքարի միջոցառումների, արդյունավետ վերահսկողության, իրավական և կարգավորման իրականացումը:

Մասնավորապես.

Ոչ ֆինանսական գործունեության տեսակների և մասնագիտությունների (ՆՈՖԳՏՄ-ների) այդ թվում՝ խաղատների նկատմամբ պարտադիր կիրառվում են ՖԱԹՖ-ի 10-28-րդ,  35-րդ և  37-րդ հանձնարարականները:
 ՖԱԹՖ 28-րդ հանձնարարականը սահմանում է ՆՈՖԳՏՄ-ների կարգավորումը և վերահսկողությունը:

ՖԱԹՖ  28.1-րդ հանձնարարականի համաձայն երկրները պետք է ապահովեն խաղատների՝ ՓԼ/ԱՖ դեմ պայքարի մասով կարգավորման և վերահսկողության ենթակա լինելը: Այդ նպատակով առնվազն պետք է ապահովել հետևյալը.
(ա) Երկրները պետք է խաղատներից պահանջեն լիցենզավորվել,

(բ) Իրավասու մարմինները պետք է ձեռնարկեն անհրաժեշտ իրավական կամ կարգավորման միջոցները` կանխելու հանցագործների կամ նրանց հետ փոխկապակցված անձանց կողմից խաղատան կապիտալում նշանակալից մասնակցություն կամ վերահսկիչ բաժնեմաս ունենալը (կամ այդպիսի մասնակցության կամ բաժնեմասի իրական շահառու լինելը), կամ խաղատանը կառավարման գործառույթ կատարելը, կամ խաղատան օպերատոր լինելը:

(գ) Խաղատները պետք է ՓԼ/ԱՖ դեմ պայքարի պահանջներին համապատասխանության մասով ենթակա լինեն վերահսկողության:
Վերը նշված հանձնարականի 28.5 կետի համաձայն ՆՈՖԳՏՄ-ների (այդ թվում՝ խաղատների) վերահսկողությունը պետք է իրականացվի ռիսկահենք հիմունքներով, այդ թվում.

(ա) ՓԼ/ԱՖ դեմ պայքարի մասով ՆՈՖԳՏՄ-ների վերահսկողության հաճախականությունն ու խորությունը որոշելով ըստ վերահսկողի կողմից գնահատված ՓԼ/ԱՖ ռիսկերի՝ հաշվի առնելով ՆՈՖԳՏՄ-ների առանձնահատկությունները, մասնավորապես՝ նրանց բազմազանությունն ու քանակը, և

(բ) ՓԼ/ԱՖ դեմ պայքարի քաղաքականությունների, ներքին հսկողության մեխանիզմների ու ընթացակարգերի համարժեքությունը գնահատելիս հաշվի առնելով ՆՈՖԳՏՄ-ների ՓԼ/ԱՖ ռիսկայնության ընդհանուր նկարագիրը և ռիսկահենք մոտեցմամբ որոշումներ կայացնելու նրանց ազատության աստիճանը:
Վերահսկողները պետք է օժտված լինեն իրենց գործառույթները կատարելու համար անհրաժեշտ (այդ թվում է մոնիտորինգ իրակացնելու և պատժամիջոցներ կիրառելու) համարժեք լիազորություններով և պետք է ապահովված  լինեն ֆինանսական, մարդկային և տեխնիկական համարժեք ռեսուրսներով, 
Հատկանշական է այն, որ ՖԱԹՖ-ի տերմինաբանական բառարանում սահմանված է, որ խաղատներին հղումները վերաբերում են նաև ինտերնետային և նավերի վրա գործող խաղատներին: Այնինչ «Շահումով խաղերի և խաղատների մասին» ՀՀ օրենքի 8-րդ հոդվածի 7-րդ մասում սահմանված է, որ ինտերնետ շահումով խաղերի կազմակերպման նկատմամբ չեն տարածվում օրենքով սահմանված պահանջները (բացառությամբ անմիջականորեն (խաղասրահների) միջոցով ինտերնետ շահումով խաղերի կազմակերպման մասով սույն օրենքի 6-րդ հոդվածի 3-րդ մասով սահմանված պահանջի՝ վայրի պահանջի), այս բացառության սահմանումը պայմանավորված է պարզ ընթացակարգով լիցենզավորմամբ: Միևնույն ժամանակ անհրաժեշտ է նշել, որ ՓԼ/ԱՖ օրենքը ամբողջությամբ կարգավորում է առցանց շահումով խաղերի դեպքը: Սակայն, հաշվի առնելով այն հանգամանքը, որ առցանց շահումով խաղերը ենթակա են լիցենզավորման պարզ ընթացակարգով, վերջինների նկատմամբ բացակայում է արդյունավետ վերահսկման մեխանիզմը, ինչպես նաև նախնական ստուգման մեխանիզմները: Վերոնշյալը չի համապատասխանում միջազգային լավագույն փորձին` հակասելով ՖԱԹՖ հանձնարարականներում սահմանված պահանջներին։
Հաշվի առնելով այն հանգամանքը, որ ինտերնետ շահումով խաղերի կազմակերպմանն առնչվող գործուեությունն ինքնին բարձր ռիսկի չափանիշ է, ինչը պայմանվաորված է նաև  այն հանգամանքով, որ առանց առերես շփման իրականացվող ինտերնետ շահումով խաղերն առնչվում են ՓԼ/ԱՖ-ի բարձր ռիսկերի հետ անհրաժեշտ է դրանց կազմակեպիչների նկատմամբ կիրառել լիցենզավորման առավել խիստ պահանջներ և արդյունավետ վերահսկողություն:  
Նախագծով առաջարկվում է. 

«Ինտերնետ շահումով խաղերի կազմակերպումը» սահմանել որպես բարդ ընթացակարգով լիցենզավորման ենթակա գործունեության տեսակ, ինչն էլ իր հերթին հնարավորություն կտա իրականացնել արդյունավետ վերահսկողություն, ինչպես նաև  «Շահումով խաղերի և խաղատների մասին» ՀՀ օրենքով սահմանված պահանջները հավասարապես կտարածվեն նաև ինտերնետ շահումով խաղերի վրա:
Ներկայացված նախագծերով միասնական մոտեցում է ցուցաբերվում շահույթ հետապնդող շահումով խաղերի կազմակերպման գործունեության ծավալման վերահսկողության նկատմամբ: Նախագծի ընդունմամբ կսահմանվեին այն նվազագույն պահանջներն, որոնք անհրաժեշտ են պետական և հասարակական անվտանգության, հասարակական կարգի, հանրության շահերի, ինչպես նաև միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների, ՖԱՏՖ-ի 40+9 ստանդարտներով և ՓԼ/ԱՖ  դեմ պայքարի օրենսդրությամբ սահմանված պահանջների կատարումն ապահովելու և տվյալ բնագաբռում արդյունավետ վերահսկողություն  իրականացնելու համար:
